
Mrityunjaya Sahasranama Stotram

ಮೃತ್ಯುಂಜಯಸಹಸ್ರನಾಮಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಶ್ರೀಭೈರವ ಉವಾಚ .

ಅಧುನಾ ಶೃಣು ದೇವೇಶಿ ಸಹಸ್ರಾಖ್ಯಸ್ತವೋತ್ತಮಂ .

ಮಹಾಮೃತ್ಯುಂಜಯಸ್ಯಾಸ್ಯ ಸಾರಾತ್ ಸಾರೋತ್ತಮೋತ್ತಮಂ ..

ಅಸ್ಯ ಶ್ರೀಮಹಾಮೃತ್ಯುಂಜಸಹಸ್ರನಾಮಸ್ತೋತ್ರ ಮಂತ್ರಸ್ಯ,
ಭೈರವ ಋಷಿಃ,ಉಷ್ಣಿಕ್ ಛಂದಃ, ಶ್ರೀಮಹಾಮೃತ್ಯುಂಜಯೋ ದೇವತಾ,
ಓಂ ಬೀಜಂ,ಜುಂ ಶಕ್ತಿಃ,ಸಃ ಕೀಲಕಂ,ಪುರುಷಾರ್ಥಸಿದ್ಧಯೇ
ಸಹಸ್ರನಾಮ ಪಾಠೇ ವಿನಿಯೋಗಃ .
ಧ್ಯಾನಂ -

ಉದ್ಯಚ್ಚಂದ್ರಸಮಾನದೀಪ್ತಿಮಮೃತಾನಂದೈಕಹೇತುಂ ಶಿವಂ
ಓಂ ಜುಂ ಸಃ ಭುವನೈಕಸೃಷ್ಟಿಪ್ರ(ವಿ)ಲಯೋದ್ಭೂತ್ಯೇಕರಕ್ಷಾಕರಂ .

ಶ್ರೀಮತ್ತಾರದಶಾರ್ಣಮಂಡಿತತನುಂ ತ್ರ್ಯಕ್ಷಂ ದ್ವಿಬಾಹುಂ ಪರಂ
ಶ್ರೀಮೃತ್ಯುಂಜಯಮೀಡ್ಯವಿಕ್ರಮಗುಣೈಃ ಪೂರ್ಣಂ ಹೃದಬ್ಜೇ ಭಜೇ ..

ಅಥ ಸ್ತೋತ್ರಂ -

ಓಂ ಜುಂ ಸಃ ಹೌಂ ಮಹಾದೇವೋ ಮಂತ್ರಜ್ಞೋ ಮಾನದಾಯಕಃ . (ಮಂತ್ರೇಶೋ
ಮಂತ್ರನಾಯಕಃ)
ಮಾನೀ ಮನೋರಮಾಂಗಶ್ಚ ಮನಸ್ವೀ ಮಾನವರ್ಧನಃ .. 1..
ಮಾಯಾಕರ್ತಾ ಮಲ್ಲರೂಪೋ ಮಲ್ಲಮಾರಾಂತಕೋ ಮುನಿಃ .
ಮಹೇಶ್ವರೋ ಮಹಾಮಾನ್ಯೋ ಮಂತ್ರೀ ಮಂತ್ರಿಜನಪ್ರಿಯಃ .. 2..
ಮಾರುತೋ ಮರುತಾಂ ಶ್ರೇಷ್ಠೋ ಮಾಸಿಕಃ ಪಕ್ಷಿಕೋಽಮೃತಃ .
ಮಾತಂಗಕೋ ಮತ್ತಚಿತ್ತೋ ಮತ್ತಚಿನ್ಮತ್ತಭಾವನಃ .. 3..
ಮಾನವೇಷ್ಟಪ್ರದೋ ಮೇಷೋ ಮೇನಕಾಪತಿವಲ್ಲಭಃ .
ಮಾನಕಾಯೋಮಧುಸ್ತೇಯೀ ಮಾರಯುಕ್ತೋ ಜಿತೇಂದ್ರಿಯಃ .. 4..
ಜಯೋ ವಿಜಯದೋ ಜೇತಾ ಜಯೇಶೋ ಜಯವಲ್ಲಭಃ .
ಡಾಮರೇಶೋ ವಿರೂಪಾಕ್ಷೋ ವಿಶ್ವಭೋಕ್ತಾ ವಿಭಾವಸುಃ .. 5..
ವಿಶ್ವೇಶೋ ವಿಶ್ವನಾಥಶ್ಚ ವಿಶ್ವಸೂರ್ವಿಶ್ವನಾಯಕಃ . (ವಿಶ್ವತಾತಶ್ಚ)

1

ವಿನೇತಾ ವಿನಯೀ ವಾದೀ ವಾಂತದೋ ವಾಕ್ಪ್ರದೋ ವಟುಃ .. 6..
ಸ್ಥೂಲಃ ಸೂಕ್ಷ್ಮೋಽಚಲೋ ಲೋಲೋ ಲೋಲಜಿಹ್ವಃ ಕರಾಲಕಃ . (ಸೂಕ್ಷ್ಮಶ್ಚಲೋ)
ವಿರಾಧೇಯೋ ವಿರಾಗೀನೋ ವಿಲಾಸೀ ಲಾಸ್ಯಲಾಲಸಃ .. 7..
ಲೋಲಾಕ್ಷೋ ಲೋಲಧೀರ್ಧರ್ಮೀ ಧನದೋ ಧನದಾರ್ಚಿತಃ .
ಧನೀ ಧ್ಯೇಯೋಽಪ್ಯಧ್ಯೇಯಶ್ಚ ಧರ್ಮ್ಯೋ ಧರ್ಮಮಯೋದಯಃ .. 8..
ದಯಾವಾನ್ ದೇವಜನಕೋ ದೇವಸೇವ್ಯೋ ದಯಾಪತಿಃ .
ಡುಲಿಚಕ್ಷುರ್ದರೀವಾಸೋ ದಂಭೀ ದೇವಮಯಾತ್ಮಕಃ .. 9..
ಕುರೂಪಃ ಕೀರ್ತಿದಃ ಕಾಂತಃ ಕ್ಲೀಬೋಽಕ್ಲೀಬಾತ್ಮಕಃ ಕುಜಃ .
ಬುಧೋ ವಿದ್ಯಾಮಯಃ ಕಾಮೀ ಕಾಮಕಾಲಾಂಧಕಾಂತಕಃ .. 10..
ಜೀವೋ ಜೀವಪ್ರದಃ ಶುಕ್ರಃ ಶುದ್ಧಃ ಶರ್ಮಪ್ರದೋಽನಘಃ .
ಶನೈಶ್ಚರೋ ವೇಗಗತಿರ್ವಾಚಾಲೋ ರಾಹುರವ್ಯಯಃ .. 11..
ಕೇತುಃ ಕಾರಾಪತಿಃ ಕಾಲಃ ಸೂರ್ಯೋಽಮಿತಪರಾಕ್ರಮಃ .
ಚಂದ್ರೋ ರುದ್ರಪತಿಃ ಭಾಸ್ವಾನ್ ಭಾಗ್ಯದೋ ಭರ್ಗರೂಪಭೃತ್ .. 12..

ಕ್ರೂರೋ ಧೂರ್ತೋ ವಿಯೋಗೀ ಚ ಸಂಗೀ ಗಂಗಾಧರೋ ಗಜಃ .
ಗಜಾನನಪ್ರಿಯೋ ಗೀತೋ ಗಾನೀ ಸ್ನಾನಾರ್ಚನಪ್ರಿಯಃ .. 13..
ಪರಮಃ ಪೀವರಾಂಗಶ್ಚ ಪಾರ್ವತೀವಲ್ಲಭೋ ಮಹಾನ್ .

ಪರಾತ್ಮಕೋ ವಿರಾಡ್ಧೌಮ್ಯಃ ವಾನರೋಽಮಿತಕರ್ಮಕೃತ್ .. 14..

ಚಿದಾನಂದೀ ಚಾರುರೂಪೋ ಗಾರುಡೋ ಗರುಡಪ್ರಿಯಃ .
ನಂದೀಶ್ವರೋ ನಯೋ ನಾಗೋ ನಾಗಾಲಂಕಾರಮಂಡಿತಃ .. 15..
ನಾಗಹಾರೋ ಮಹಾನಾಗೋ ಗೋಧರೋ ಗೋಪತಿಸ್ತಪಃ .
ತ್ರಿಲೋಚನಸ್ತ್ರಿಲೋಕೇಶಸ್ತ್ರಿಮೂರ್ತಿಸ್ತ್ರಿಪುರಾಂತಕಃ .. 16..
ತ್ರಿಧಾಮಯೋ ಲೋಕಮಯೋ ಲೋಕೈಕವ್ಯಸನಾಪಹಃ .
ವ್ಯಸನೀ ತೋಷಿತಃ ಶಂಭುಸ್ತ್ರಿಧಾರೂಪಸ್ತ್ರಿವರ್ಣಭಾಕ್ .. 17..

ತ್ರಿಜ್ಯೋತಿಸ್ತ್ರಿಪುರೀನಾಥಸ್ತ್ರಿಧಾಶಾಂತಸ್ತ್ರಿಧಾಗತಿಃ .
ತ್ರಿಧಾಗುಣೀ ವಿಶ್ವಕರ್ತಾ ವಿಶ್ವಭರ್ತಾ ಅಧಿಪೂರುಷಃ .. 18.. (ತ್ರಿಪೂರುಷಃ)
ಉಮೇಶೋ ವಾಸುಕಿರ್ವೀರೋ ವೈನತೇಯೋ ವಿಚಾರಕೃತ್ .

ವಿವೇಕಾಕ್ಷೋ ವಿಶಾಲಾಕ್ಷೋಽವಿಧಿರ್ವಿಧಿರನುತ್ತಮಃ .. 19..
ವಿದ್ಯಾನಿಧಿಃ ಸರೋಜಾಕ್ಷೋ ನಿಃಸ್ಮರಃ ಸ್ಮರನಾಶನಃ .
ಸ್ಮೃತಿಮಾನ್ ಸ್ಮೃತಿದಃ ಸ್ಮಾರ್ತೋ ಬ್ರಹ್ಮಾ ಬ್ರಹ್ಮವಿದಾಂ ವರಃ .. 20..
ಬ್ರಾಹ್ಮವ್ರತೀ ಬ್ರಹ್ಮಚಾರೀ ಚತುರಶ್ಚತುರಾನನಃ .
ಚಲಾಚಲೋಽಚಲಗತಿರ್ವೇಗೀ ವೀರಾಧಿಪೋ ವರಃ .. 21..
ಸರ್ವವಾಸಃ ಸರ್ವಗತಿಃ ಸರ್ವಮಾನ್ಯಃ ಸನಾತನಃ .

ಸರ್ವವ್ಯಾಪೀ ಸರ್ವರೂಪಃ ಸಾಗರಶ್ಚ ಸಮೇಶ್ವರಃ .. 22..
ಸಮನೇತ್ರಃ ಸಮದ್ಯುತಿಃ ಸಮಕಾಯಃ ಸರೋವರಃ .
ಸರಸ್ವಾನ್ ಸತ್ಯವಾಕ್ ಸತ್ಯಃ ಸತ್ಯರೂಪಃ ಸುಧೀಃ ಸುಖೀ .. 23..

ಸ್ವರಾಟ್ ಸತ್ಯಃ ಸತ್ಯಮತೀ ರುದ್ರೋ ರೌದ್ರವಪುರ್ವಸುಃ .
ವಸುಮಾನ್ ವಸುಧಾನಾಥೋ ವಸುರೂಪೋ ವಸುಪ್ರದಃ .. 24..
ಈಶಾನಃ ಸರ್ವದೇವಾನಾಮೀಶಾನಃ ಸರ್ವಬೋಧಿನಾಂ .

ಈಶೋಽವಶೇಷೋಽವಯವೀ ಶೇಷಶಾಯೀ ಶ್ರಿಯಃ ಪತಿಃ .. 25..
ಇಂದ್ರಶ್ಚಂದ್ರಾವತಂಸೀ ಚ ಚರಾಚರಜಗತ್ಸ್ಥಿತಿಃ .
ಸ್ಥಿರಃ ಸ್ಥಾಣುರಣುಃ ಪೀನಃ ಪೀನವಕ್ಷಾಃ ಪರಾತ್ಪರಃ .. 26..
ಪೀನರೂಪೋ ಜಟಾಧಾರೀ ಜಟಾಜೂಟಸಮಾಕುಲಃ .
ಪಶುರೂಪಃ ಪಶುಪತಿಃ ಪಶುಜ್ಞಾನೀ ಪಯೋನಿಧಿಃ .. 27..
ವೇದ್ಯೋ ವೈದ್ಯೋ ವೇದಮಯೋ ವಿಧಿಜ್ಞೋ ವಿಧಿಮಾನ್ಮೃಡಃ .
ಶೂಲೀ ಶುಭಂಕರಃ ಶೋಭ್ಯಃ ಶುಭಕರ್ತಾ ಶಚೀಪತಿಃ .. 28..
ಶಶಾಂಕಧವಲಃ ಸ್ವಾಮೀ ವಜ್ರೀ ಶಂಖೀ ಗದಾಧರಃ .
ಚತುರ್ಭುಜಶ್ಚಾಷ್ಟಭುಜಃ ಸಹಸ್ರಭುಜಮಂಡಿತಃ .. 29..
ಸ್ರುವಹಸ್ತೋ ದೀರ್ಘಕೇಶೋ ದೀರ್ಘೋ ದಂಭವಿವರ್ಜಿತಃ .
ದೇವೋ ಮಹೋದಧಿರ್ದಿವ್ಯೋ ದಿವ್ಯಕೀರ್ತಿರ್ದಿವಾಕರಃ .. 30..
ಉಗ್ರರೂಪಉಗ್ರಪತಿರುಗ್ರವಕ್ಷಾಸ್ತಪೋಮಯಃ .
ತಪಸ್ವೀ ಜಟಿಲಸ್ತಾಪೀ ತಾಪಹಾ ತಾಪವರ್ಜಿತಃ .. 31..
ಹವಿರ್ಹರೋ ಹಯಪತಿರ್ಹಯದೋ ಹರಿಮಂಡಿತಃ .
ಹರಿವಾಹೀ ಮಹೌಜಸ್ಕೋ ನಿತ್ಯೋ ನಿತ್ಯಾತ್ಮಕೋಽನಲಃ .. 32..
ಸಮ್ಮಾನೀ ಸಂಸೃತಿರ್ಹಾರೀ ಸರ್ಗೀ ಸನ್ನಿಧಿರನ್ವಯಃ .
ವಿದ್ಯಾಧರೋ ವಿಮಾನೀ ಚ ವೈಮಾನಿಕವರಪ್ರದಃ .. 33..
ವಾಚಸ್ಪತಿರ್ವಸಾಸಾರೋ ವಾಮಾಚಾರೀ ಬಲಂಧರಃ .
ವಾಗ್ಭವೋ ವಾಸವೋ ವಾಯುರ್ವಾಸನಾಬೀಜಮಂಡಿತಃ .. 34..
ವಾಸೀ ಕೋಲಶೃತಿರ್ದಕ್ಷೋ ದಕ್ಷಯಜ್ಞವಿನಾಶನಃ .
ದಾಕ್ಷೋ ದೌರ್ಭಾಗ್ಯಹಾ ದೈತ್ಯಮರ್ದನೋ ಭೋಗವರ್ಧನಃ .. 35..
ಭೋಗೀ ರೋಗಹರೋ ಹೇಯೋ ಹಾರೀ ಹರಿವಿಭೂಷಣಃ .
ಬಹುರೂಪೋ ಬಹುಮತಿರ್ಬಹುವಿತ್ತೋ ವಿಚಕ್ಷಣಃ .. 36..
ನೃತ್ತಕೃಚ್ಚಿತ್ತಸಂತೋಷೋ ನೃತ್ತಗೀತವಿಶಾರದಃ .
ಶರದ್ವರ್ಣವಿಭೂಷಾಢ್ಯೋ ಗಲದಗ್ಧೋಽಘನಾಶನಃ .. 37..
ನಾಗೀ ನಾಗಮಯೋಽನಂತೋಽನಂತರೂಪಃ ಪಿನಾಕಭೃತ್ .

ನಟನೋ ಹಾಟಕೇಶಾನೋ ವರೀಯಾಂಶ್ಚ ವಿವರ್ಣಭೃತ್ .. 38..

ಝಾಂಕಾರೀ ಟಂಕಹಸ್ತಶ್ಚ ಪಾಶೀ ಶಾರ್ಙ್ಗೀ ಶಶಿಪ್ರಭಃ .
ಸಹಸ್ರರೂಪೋ ಸಮಗುಃ ಸಾಧೂನಾಮಭಯಪ್ರದಃ .. 39..
ಸಾಧುಸೇವ್ಯಃ ಸಾಧುಗತಿಃ ಸೇವಾಫಲಪ್ರದೋ ವಿಭುಃ .
ಸುಮಹಾ ಮದ್ಯಪೋ ಮತ್ತೋ ಮತ್ತಮೂರ್ತಿಃ ಸುಮಂತಕಃ .. 40..
ಕೀಲೀ ಲೀಲಾಕರೋ ಲಾಂತಃ ಭವಬಂಧೈಕಮೋಚನಃ .
ರೋಚಿಷ್ಣುರ್ವಿಷ್ಣುರಚ್ಯುತ ಅಮೂರ್ತೋ ನೂತನೋ ನವಃ .. 41..
ನ್ಯಗ್ರೋಧರೂಪೋ ಭಯದೋ ಭಯಹಾಽಭೀತಿಧಾರಣಃ .
ಧರಣೀಧರಸೇವ್ಯಶ್ಚ ಧರಾಧರಸುತಾಪತಿಃ .. 42..
ಧರಾಧರೋಽನ್ಧಕರಿಪುರ್ವಿಜ್ಞಾನೀಮೋಹವರ್ಜಿತಃ .
ಸ್ಥಾಣುಕೇಶೋ ಜಟೀ ಗ್ರಾಮ್ಯೋ ಗ್ರಾಮಾರಾಮೋ ರಮಾಪ್ರಿಯಃ .. 43..
ಪ್ರಿಯಕೃತ್ ಪ್ರಿಯರೂಪಶ್ಚ ವಿಪ್ರಯೋಗೀ ಪ್ರತಾಪನಃ .
ಪ್ರಭಾಕರಃ ಪ್ರಭಾದೀಪ್ತೋ ಮನ್ಯುಮಾನವನೀಶ್ವರಃ .. 44..
ತೀಕ್ಷ್ಣಬಾಹುಸ್ತೀಕ್ಷ್ಣಕರಸ್ತೀಕ್ಷ್ಣಾಂಶುಸ್ತೀಕ್ಷ್ಣಲೋಚನಃ .
ತೀಕ್ಷ್ಣಚಿತ್ತಸ್ತ್ರಯೀರೂಪಸ್ತ್ರಯೀಮೂರ್ತಿಸ್ತ್ರಯೀತನುಃ .. 45..

ಲಲಾಟಾಕ್ಷೋ ವಿಶ್ವದೇವೋ ದಮನಃ ಶ್ವೇತಪಿಂಗಲಃ .
ವಿಮುಕ್ತಿರ್ಮುಕ್ತಿತೇಜಸ್ಕೋ ಭಕ್ತಾನಾಂ ಪರಮಾ ಗತಿಃ .. 101..
ದೇವಾತಿದೇವೋ ದೇವರ್ಷಿರ್ದೇವಾಸುರವರಪ್ರದಃ .

ಕೈಲಾಸಗಿರಿವಾಸೀ ಚ ಹಿಮವದ್ಗಿರಿಸಂಶ್ರಯಃ .. 102..
ನಾಥಪೂಜ್ಯಃ ಸಿದ್ಧನೃತ್ಯೋ ನವನಾಥಸಮರ್ಚಿತಃ .
ಕಪರ್ದೀ ಕಲ್ಪಕೃದ್ರುದ್ರಃ ಸುಮನಾ ಧರ್ಮವತ್ಸಲಃ .. 103..
ವೃಷಾಕಪಿಃ ಕಲ್ಪಕರ್ತಾ ನಿಯತಾತ್ಮಾ ನಿರಾಕುಲಃ .
ನೀಲಕಂಠೋ ಧನಾಧ್ಯಕ್ಷೋ ನಾಥಃ ಪ್ರಮಥನಾಯಕಃ .. 104..
ಅನಾದಿರಂತರಹಿತೋ ಭೂತಿದೋ ಭೂತಿವಿಗ್ರಹಃ .
ಸೇನಾಕಲ್ಪೋ ಮಹಾಕಲ್ಪೋಯೋಗೋ ಯುಗಕರೋ ಹರಿಃ .. 105..
ಯುಗರೂಪೋ ಮಹಾರೂಪೋ ಮಹಾಗೀತೋ ಮಹಾಗುಣಃ .
ವಿಸರ್ಗೋ ಲಿಂಗರೂಪಶ್ಚ ಪವಿತ್ರಃ ಪಾಪನಾಶನಃ .. 106..
ಈಡ್ಯೋ ಮಹೇಶ್ವರಃ ಶಂಭುರ್ದೇವಸಿಂಹೋ ನರರ್ಷಭಃ .
ವಿಬುಧೋಽಗ್ರವರಃ ಸೂಕ್ಷ್ಮಃ ಸರ್ವದೇವಸ್ತಪೋಮಯಃ .. 107..
ಸುಯುಕ್ತಃ ಶೋಭನೋ ವಜ್ರೀ ದೇವಾನಾಂ ಪ್ರಭವೋಽವ್ಯಯಃ .
ಗುಹಃ ಕಾಂತೋ ನಿಜಸರ್ಗಃ ಪವಿತ್ರಃ ಸರ್ವಪಾವನಃ .. 108..
ಶೃಂಗೀ ಶೃಂಗಪ್ರಿಯೋ ಬಭ್ರೂ ರಾಜರಾಜೋ ನಿರಾಮಯಃ .
ದೇವಾಸುರಗಣಾಧ್ಯಕ್ಷೋ ನಿಯಮೇಂದ್ರಿಯವರ್ಧನಃ .. 109..
ತ್ರಿಪುರಾಂತಕ ಶ್ರೀಕಂಠಸ್ತ್ರಿನೇತ್ರಃ ಪಂಚವಕ್ತ್ರಕಃ . (ಈಶಾನಸ್ತ್ರಿನೇತ್ರಃ)
ಕಾಲಹೃತ್ ಕೇವಲಾತ್ಮಾ ಚ ಋಗ್ಯಜುಃಸಾಮವೇದವಾನ್ .. 110..

ಈಶಾನಃ ಸರ್ವಭೂತಾನಾಮೀಶ್ವರಃ ಸರ್ವರಕ್ಷಸಾಂ .

ಬ್ರಹ್ಮಣೋಽಧಿಪತಿರ್ಬ್ರಹ್ಮ ಬ್ರಹ್ಮಣೋಽಧಿಪತಿಸ್ತಥಾ .. 111..

ಬ್ರಹ್ಮಾ ಶಿವಃ ಸದಾನಂದೀ ಸದಾನಂದಃ ಸದಾಶಿವಃ .
ಮೇಷಸ್ವರೂಪಶ್ಚಾರ್ವಂಗೋ ಗಾಯತ್ರೀರೂಪಧಾರಣಃ .. 112..
ಅಘೋರೇಭ್ಯೋಽಥ ಘೋರೇಭ್ಯೋ ಘೋರಘೋರತರಾಯ ಚ .

ಸರ್ವತಃ ಸರ್ವಸರ್ವೇಭ್ಯೋ ನಮಸ್ತೇ ರುದ್ರರೂಪಿಣೇ .. 113..

ವಾಮದೇವಸ್ತಥಾ ಜ್ಯೇಷ್ಠಃ ಶ್ರೇಷ್ಠಃ ಕಾಲಕರಾಲಕಃ .
ಮಹಾಕಾಲೋ ಭೈರವೇಶೋ ವೇಶೀ ಕಲವಿಕಾರಣಃ .. 114..
ಬಲವಿಕಾರಣೋ ಬಾಲೋ ಬಲಪ್ರಮಥನಸ್ತಥಾ .

ಸರ್ವಭೂತಾದಿದಮನೋ ದೇವದೇವೋ ಮನೋನ್ಮನಃ .. 115..
ಸದ್ಯೋಜಾತಂ ಪ್ರಪದ್ಯಾಮಿ ಸದ್ಯೋಜಾತಾಯ ವೈ ನಮಃ .
ಭವೇ ಭವೇ ನಾತಿಭವೇ ಭವಸ್ವ ಮಾಂ ಭವೋದ್ಭವ .. 116..

ಭಾವನೋ ಭವನೋ ಭಾವ್ಯೋ ಬಲಕಾರೀ ಪರಂ ಪದಂ .

ಪರಃ ಶಿವಃ ಪರೋ ಧ್ಯೇಯಃ ಪರಂ ಜ್ಞಾನಂ ಪರಾತ್ಪರಃ .. 117..
ಪರಾವರಃ ಪಲಾಶೀ ಚ ಮಾಂಸಾಶೀ ವೈಷ್ಣವೋತ್ತಮಃ .

ಓಂ ಐಂ ಹ್ರೀಂ ಶ್ರೀಂ ಹ್ಸೌಃ ದೇವೋ ಓಂ ಶ್ರೀಂ ಹೌಂ ಭೈರವೋತ್ತಮಃ .. 118..
ಓಂ ಹ್ರಾಂ ನಮಃ ಶಿವಾಯೇತಿ ಮಂತ್ರೋ ವಟುವರಾಯುಧಃ .
ಓಂ ಹ್ರೀಂ ಸದಾಶಿವಃ ಓಂ ಹ್ರೀಂ ಆಪದುದ್ಧಾರಣೋ ಮನುಃ .. 119..
ಓಂ ಹ್ರೀಂ ಮಹಾಕರಾಲಾಸ್ಯಃ ಓಂ ಹ್ರೀಂ ಬಟುಕಭೈರವಃ .
ಭಗವಾಂಸ್ತ್ರ್ಯಂಬಕ ಓಂ ಹ್ರೀಂ ಓಂ ಹ್ರೀಂ ಚಂದ್ರಾರ್ಧಶೇಖರಃ .. 120..
ಓಂ ಹ್ರೀಂ ಸಂ ಜಟಿಲೋ ಧೂಮ್ರೋ ಓಂ ಹ್ರೀಂ ತ್ರಿಪುರಘಾತಕಃ .
ಹ್ರಾಂ ಹ್ರೀಂ ಹ್ರೂಂ ಹರಿವಾಮಾಂಗ ಓಂ ಹ್ರೀಂ ಹ್ರೂಂ ಹ್ರೀಂ ತ್ರಿಲೋಚನಃ .. 121..
ಓಂ ವೇದರೂಪೋ ವೇದಜ್ಞ ಋಗ್ಯಜುಃಸಾಮಮೂರ್ತಿಮಾನ್ .

ರುದ್ರೋ ಘೋರರವೋಽಘೋರೋ ಓಂ ಕ್ಷ್ಮ್ಯೂಂ ಅಘೋರಭೈರವಃ .. 122..
ಓಂಜುಂ ಸಃ ಪೀಯೂಷಸಕ್ತೋಽಮೃತಾಧ್ಯಕ್ಷೋಽಮೃತಾಲಸಃ .
ಓಂ ತ್ರ್ಯಂಬಕಂಯಜಾಮಹೇ ಸುಗಂಧಿಂ ಪುಷ್ಟಿವರ್ಧನಂ .. 123..

ಉರ್ವಾರುಕಮಿವ ಬಂಧನಾನ್ಮೃತ್ಯೋರ್ಮುಕ್ಷೀಯಮಾಽಮೃತಾತ್ .

ಓಂ ಹೌಂ ಜೂಂ ಸಃ ಓಂಭೂರ್ಭುವಃ ಸ್ವಃ ಓಂಜೂಂಸಃ ಮೃತ್ಯುಂಜಯಃ .
(ಪಾತು ಮಾಂ ಸರ್ವದೇವೇಶೋ ಮೃತ್ಯುಂಜಯಃ ಸದಾಶಿವಃ .. 124..)
ಇದಂ ನಾಮ್ನಾಂ ಸಹಸ್ರಂ ತು ರಹಸ್ಯಂ ಪರಮಾದ್ಭುತಂ .

ಸರ್ವಸ್ವಂ ನಾಕಿನಾಂ ದೇವಿ ಜಂತೂನಾಂ ಭುವಿ ಕಾ ಕಥಾ .. 125..

ತವ ಭಕ್ತ್ಯಾ ಮಯಾಽಽಖ್ಯಾತಂ ತ್ರಿಷು ಲೋಕೇಷು ದುರ್ಲಭಂ .

ಗೋಪ್ಯಂ ಸಹಸ್ರನಾಮೇದಂ ಸಾಕ್ಷಾದಮೃತರೂಪಕಂ .. 126..

ಯಃ ಪಠೇತ್ ಪಾಠಯೇದ್ವಾಪಿ ಶ್ರಾವಯೇಚ್ಛೃಣುಯಾತ್ ತಥಾ .

ಮೃತ್ಯುಂಜಯಸ್ಯ ದೇವಸ್ಯ ಫಲಂ ತಸ್ಯ ಶಿವೇ ಶೃಣು .. 127..

ಲಕ್ಷ್ಮ್ಯಾ ಕೃಷ್ಣೋ ಧಿಯಾ ಜೀವೋ ಪ್ರತಾಪೇನ ದಿವಾಕರಃ .
ತೇಜಸಾ ವಹ್ನಿದೇವಸ್ತು ಕವಿತ್ವೇ ಚೈವ ಭಾರ್ಗವಃ .. 128..
ಶೌರ್ಯೇಣ ಹರಿಸಂಕಾಶೋ ನೀತ್ಯಂ ದ್ರುಹಿಣಸನ್ನಿಭಃ .
ಈಶ್ವರತ್ವೇನ ದೇವೇಶಿ ಮತ್ಸಮಃ ಕಿಮತಃಪರಂ .. 129..

ಯಃ ಪಠೇದರ್ಧರಾತ್ರೇ ಚ ಸಾಧಕೋ ಧೈರ್ಯಸಂಯುತಃ .
ಪಠೇತ್ ಸಹಸ್ರನಾಮೇದಂ ಸಿದ್ಧಿಮಾಪ್ನೋತಿ ಸಾಧಕಃ .. 130..
ಚತುಷ್ಪಥೇ ಚೈಕಲಿಂಗೇ ಮರುದೇಶೇ ವನೇಽಜನೇ .

ಶ್ಮಶಾನೇ ಪ್ರಾಂತರೇ ದುರ್ಗೇ ಪಾಠಾತ್ ಸಿದ್ಧಿರ್ನ ಸಂಶಯಃ .. 131..
ನೌಕಾಯಾಂ ಚೌರಸಂಘೇ ಚ ಸಂಕಟೇ ಪ್ರಾಣಸಂಕ್ಷಯೇ .

ಯತ್ರ ಯತ್ರ ಭಯೇ ಪ್ರಾಪ್ತೇ ವಿಷವಹ್ನಿಭಯಾದಿಷು .. 132..

ಪಠೇತ್ ಸಹಸ್ರನಾಮಾಶು ಮುಚ್ಯತೇ ನಾತ್ರ ಸಂಶಯಃ .

ಸುದರ್ಶನೋ ಭವೇದಾಶು ಮೃತ್ಯುಂಜಯಪ್ರಸಾದತಃ .. 135..

ರಹಸ್ಯಂ ಮಮ ಸರ್ವಸ್ವಂ ಗೋಪ್ಯಂ ಗುಪ್ತತರಂ ಕಲೌ .. 138..

ಷಣ್ಮುಖಸ್ಯಾಪಿ ನೋ ವಾಚ್ಯಂ ಗೋಪನೀಯಂ ತಥಾತ್ಮನಃ .
ದುರ್ಜನಾದ್ರಕ್ಷಣೀಯಂ ಚ ಪಠನೀಯಮಹರ್ನಿಶಂ .. 139..

ಶ್ರೋತವ್ಯಂ ಸಾಧಕಮುಖಾದ್ರಕ್ಷಣೀಯಂ ಸ್ವಪುತ್ರವತ್ .

..ಇತಿ ಶ್ರೀರುದ್ರಯಾಮಲೇ ತಂತ್ರೇ ಶ್ರೀದೇವೀರಹಸ್ಯೇ

